
_________________________________________________________________ 

 بسم الله الرحمن الرحيم

لَامَُعَلَىَرَََدَُللَِمَْلََْاََ أَمَّاَبَ عْدََُ،امَِرََكَِالََْوَِتَِابََحََصََوَََوَِىَآلَِلََعََ،َوََمَِلاََالسَََّولَِسَُرَوََََةَِحََْالرََّبَِِّ،َنََدٍَمََّسَيِّدِنَََمَََُوَِولَِسَُوَالصَّلَاةَُوَالسَّ  

ЮСУФ АЛАЙҲИССАЛОМ ҚИССАСИДАН ИБРАТЛАР 

Муҳтарам жамоат! Аллоҳ таоло инсониятни яратгандан бери уларга 

ўзини танитиш ва ҳидоятга бошлаш учун кетма-кет пайғамбарлар ва илоҳий 

китоблар жўнатиб турган. У Зот ўзининг комил ҳикмати ила Исломни – охирги 

дин, Пайғамбаримизни – охирги Расул, Қуръонни – охирги китоб қилди. Қуръони 

карим Қиѐматгача инсониятга тўғри йўлни кўрсатувчи йўлбошчидир. 

Уламоларимиз Қуръон ўз ичига асосан учта катта мавзуни ўраб олганини 

айтадилар: эътиқодий масалалар, диний ҳукмлар ва ўтган қавмларнинг қиссалари. 

Қуръони каримда биздан аввалги ўтган баъзи қавмлар ва шахсларнинг амаллари 

мақталса, баъзиларининг қилган ишлари ѐмонланади. Ҳар иккисида ҳам биз учун 

кўплаб ибратлар бор. Мақталганларидан ўрнак олишимиз, ѐмонланганларнинг 

амалларидан сақланишимиз даркор!  

Маълумки, Қуръони карим қиссалари ичида энг чиройлиси Пайғамбар 

Юсуф алайҳиссалом қиссасидир. Бу ҳақда Аллоҳ таоло шундай дейди: 

نَاَإِليَْكََىَذَاَالْقُرْآَنََََََََ َعَلَيْكََأَحْسَنََالْقَصَصَِبِاََأَوْحَي ْ كَُنْتََمِنَْ نََْنَُنَ قُصُّ  َقَ بْلِوَِلَمِنََالْغَافِلِيَََوَإِنْ

яъни: “Биз Сизга ушбу Қуръон (сураси)ни ваҳий қилишимиз билан бирга 

гўзал қиссани айтиб берурмиз. Сиз эса, (эй, Муҳаммад!) ундан (ваҳийдан) 

олдин бехабарлардан (бири) эдингиз” (Юсуф сураси 3-оят). 

Бу қиссанинг бошқаларидан фарқи сура тўлиғича Юсуф алайҳиссаломнинг 

бошидан кечирган воқеаларга бағишланган. Бунинг устига сурада қизиқувчилар 

учун кўплаб ибратлар бор. Қуръони каримда шундай дейилади: 

كََانََفَِيوُسُفََوَإََِ ائلِِيََلَقَدْ  َخْوَتوَِِآَيََتٌَللِسَّ

яъни: “Ҳақиқатан, Юсуф ва (унинг) биродарлари (қиссаси)да сўровчилар 

учун аломатлар бордир” (Юсуф сураси 7-оят). 

Мазкур сура Маккада, Пайғамбаримиз алайҳиссалом учун оғир синовлар 

бўлган паллаларда нозил бўлган. Аллоҳ таоло Юсуф алайҳиссаломнинг 

машаққатли синовларни босиб ўтишлари ва натижада нажот топишларини 

эслатиш билан  Пайғамбаримиз алайҳиссаломга кучли тасалли берди. Охир-

оқибат У Зот алайҳиссаломнинг ҳам ишлари нажот топиши, Ислом ер юзига 

тарқалиши хушхабарини берди. 

Сурани ўқиш асносида қуйидаги ибратларга дуч келамиз: 

1. Сир сақлаш. Юсуф алайҳиссалом оталари Яқуб алайҳиссаломга 

ажойиб туш кўрганини айтганларида, У Зот одатда ѐш болалар бундай туш 

кўрмаслиги, бу туш келажакда Юсуф алайҳиссаломнинг пайғамбар бўлишига 

башорат эканини билдилар. Ўзи бусиз ҳам Юсуф алайҳиссаломга ҳасад қилиб 

юрадиган акаларидан, душманлиги ортиб кетмаслиги учун, бу тушни сир 

сақлашни буюрдилар: 

مْسََوَالْقَمَرََرأََيْ تُ هُمَْلَِسَاجََِ كََوكَْبًاَوَالشَّ َرأََيْتَُأَحَدََعَشَرَ  َدِينََإِذَْقاَلََيوُسُفَُلِِبَيِوَِيَََأَبَتَِإِنِّّ

яъни: “Эсланг, Юсуф (ўз) отасига (Яъқубга) деди: “Эй, отажон! Мен 

(тушимда) ўн битта юлдуз, Қуѐш ва Ойнинг менга сажда қилаѐтган 

ҳолларида кўрдим”” (Юсуф сураси 4-оят). 

َالشَََّ كََيْدًاَإِنَّ َمُبِيٌَقاَلََيَََبُ نََََّلَََتَ قْصُصَْرُؤْيََكََعَلَىَإِخْوَتِكََفَ يَكِيدُواَلَكَ نْسَانَِعَدُوٌّ  َيْطاَنََلِلِْْ

яъни: “(Отаси) айтди: “Эй, ўғилчам! Тушингни биродарларингга сўзлаб 

бермагин! Акс ҳолда сенга қаттиқ макр қилишади. Зеро, шайтон инсонга 

аниқ душмандир”” (Юсуф сураси 5-оят). 

Демак, бундан келиб чиқадики, инсон ўрни келганда сир сақлашни ҳам 

билиши зарур. Хусусан, оилавий сирлар ѐки ўзга мўмин-мусулмонларнинг бизга 

ишониб айтган сирларига омонатдор бўлишимиз керак бўлади. 

2. Ҳасаддан сақланиш. Ҳасад шундай ѐмон иллатки, ҳатто у Яъқуб 

алайҳиссалом оиласида тарбия кўрган кишилар – Юсуф алайҳиссаломнинг ўгай 

акаларини ҳам четлаб ўтмади. Ҳасад сабабли улар Аллоҳ таолонинг Пайғамбари 

Яъқуб алайҳиссаломни айблашди. Юсуф алайҳиссаломни жонига қасд қилишди. 

Қуръони каримда улар ҳақида шундай дейилган: 

َأَبََنَََلَفِيَضَلَالٍَمُبِيٍَإِذَْقََ َإِلَََأَبيِنَاَمِنَّاَوَنََْنَُعُصْبَةٌَإِنَّ  الُواَليَُوسُفَُوَأَخُوهَُأَحَبُّ
яъни: “Ўшанда (акалари) айтдилар: “Юсуф ва унинг укаси (Бинямин) 

отамизга биздан кўра суюклироқдир. Ваҳоланки, биз бир тўп (кўпчилик)миз. 

Ҳақиқатан, отамиз аниқ гумроҳлик узрадир”” (Юсуф сураси 8-оят). 

 Лекин Юсуф алайҳиссаломдаги фазилатлар Аллоҳ таоло томонидан ато 

қилинган фазилат эканини кўра олмадилар. Нима бўлганда ҳам, Аллоҳ таолонинг 

хоҳиш-иродаси устун келувчидир. Ҳасадгўй ҳеч қачон муродига етмайди, у 

ўзини-ўзи еб битиради. Ниҳояда барибир Юсуф алайҳиссалом пайғамбарлик 

мартабаси ва одамлар орасида шараф ва иззатга эга бўлдилар. Акалари эса 

қилмишларига пушаймон ва айбларига иқрор бўлиб, тавба тазарру қилдилар.    

3. Тўғри йўлдан адаштирувчи амаллардан четланиш. Инсонни ҳақдан 

тойдирувчи амаллардан узоқ бўлиш, уларга киришмаслик вожибдир. Юсуф 

алайҳиссаломни Миср азизининг хотини зинога чорлаганда ундан четландилар, 

гуноҳга қўл урмадилар. Юсуф алайҳиссалом қийин имтиҳондан ўтдилар: чиройли, 

мансабдор ва хўжайин хотин зинога чорласада, кучли имонлари сабабли, гуноҳдан 

воз кечдилар, шариатда собит турдилар. Аллоҳ таолодан бу фитнани кетказишни 

сўраб дуо қилдилар. Қуръони каримда бу ҳақда шундай дейилади: 

 اَعَنَْنَ فْسِوَِوَغَلَّقَتَِالِْبَْ وَابََوَقاَلَتَْىَيْتََلَكََقاَلََمَعَاذََاللََِّّوَراَوَدَتْوَُالَّتَِِىُوََفَِبَ يْتِهَََ

َأَحْسَنََمَثْ وَايََإِنَّوَُلَََيُ فْلِحَُالظَّالِمُونََ  َإِنَّوَُرَبِّّ
яъни: “У (Юсуф) уйида бўлган аѐл (Зулайхо) ундан нафсини (қондиришини) 

талаб қилди ва эшикларни қулфлаб: “Қани кел!” – деди. (Юсуф) деди: 

“Аллоҳ сақласин! Ахир, у (эринг) хожам-ку?! Менга яхши жой берган бўлса?! 

Золимлар, зотан, нажот топмаслар”” (Юсуф сураси 23-оят). Оятдаги 

"золимлар"дан мурод хоинлар ѐки зинокорлардир. 
4. Тўғри йўлга эргашиш. Аллоҳ таолонинг розилиги ва унинг жаннатига 

етакловчи ҳақ йўлга эргашиш, У Зотнинг ғазаби ва азобига дучор қиладиган 

ишлардан сақланиш вожибдир. Бу нарса Юсуф алайҳиссаломнинг зино қилишдан ва 

саройдаги аѐлларнинг чақириғига юргандан кўра машаққатли бўлсада зиндонни 

танлаганларида кўринади. Қуръони каримда Юсуф алайҳиссаломнинг сўзлари 

шундай келтирилади: 

َوَََ َأَصْبَُإِليَْهِنَّ كََيْدَىُنَّ َتَصْرِفَْعَنَِّ َإِلَََِّمَِّاَيدَْعُونَنََِإِليَْوَِوَإِلََّ جْنَُأَحَبُّ َالسِّ  َأَكُنَْمِنََالْْاَىِلِيََقاَلََرَبِّ

яъни: “(Юсуф) деди: “Эй, Раббим! Менга таклиф этишаѐтган нарсадан кўра 

зиндон маъқулроқдир. Агар уларнинг макрларини мендан дариғ тутмасанг, 

уларга мойил бўлиб, жоҳиллардан бўлиб қолурман” (Юсуф сураси 33-оят). 
5. Ҳақ йўлда сабр ва сабот кўрсатиш. Юсуф алайҳиссалом катта 

қийинчиликларни бошидан кечирдилар: акалари қудуққа ташлаб кетишди, У 

Зотни карвон аҳли қудуқдан чиқариб олиб, Мисрда қул қилиб сотишди, Миср 

азизининг хонадонида аѐллар макрига ва туҳматига учраб, бир неча йил зиндонда 

ѐтдилар. Бу қийинчиликларни Аллоҳ таолонинг синови деб билганлари сабабли, 

бир неча йиллардпн кейин ҳасадгўй акаларига дуч келганларида ҳам, уларга яхши 

муомала қилдилар. Уларнинг қилмишларини кечирдилар. Мана шу бағрикенглик 

барчамизга катта ибратдир.  

Яна бу қийинчиликлар У Зотни ҳақ йўлдан, пайғамбарлик вазифасини 

бажаришдан тўса олмади. Ҳатто зиндонда икки ҳамроҳлари туш таъбирини 

сўрашганда, уларга аввал Аллоҳ таолони танитишдан гап бошлаб, диннинг 

моҳиятини баѐн қилдилар: 

رٌََ جْنَِأَأَرْبََبٌَمُتَ فَرّقُِونََخَي ْ َالسِّ ارََُيَََصَاحِبَِ َُالْوَاحِدَُالْقَهَّ  َأَمَِاللَّّ

яъни: “Эй, икки ҳамзиндонларим! Турли-туман “илоҳлар” яхшими ѐки ягона 

ва ғолиб Аллоҳми?” (Юсуф сураси 39-оят). 

6. Одамлардан ёрдам сўраш. Ўзидан зарар ва зулмни кўтариш учун 

одамлардан ѐрдам сўраш жоиздир. Юсуф алайҳиссалом имонлари комил зот 

эдилар, шу билан бирга зиндондаги ҳамроҳларидан зулм ва туҳматдан қутилиш 

учун ѐрдам сўрадилар: 

هُمَاَاذكُْرْنَّعِنْدََربَِّكَََ َأَنَّوَُنََجٍَمِن ْ  ََوَقاَلََلِلَّذِيَظَنَّ

яъни: “Икковидан халос топувчи деб ҳисоблаган (соқийга Юсуф): «Хожанг 

(Миср шоҳи) ҳузурида менинг тўғримда гапир!» – деди...” (Юсуф сураси 42-

оят). 

Натижада бир неча йиллардан кейин, подшоҳнинг тушини таъбир қилиш 

керак бўлганда, ўша киши Юсуф алайҳиссаломни эслайди ва У Зотни зиндондан 

чиқишига сабаб бўлади. Лекин ѐрдам сўраш савоб-эзгу ишларда бўлиши керак, 

гуноҳ ишларда эмас! 

7. Ўзини туҳматдан поклаш. Инсон ҳаѐти давомида учраган 

туҳматлардан ўзини поклаши керак бўлади. Юсуф алайҳиссалом сарой 

аѐлларининг макри ва бўҳтон билан зиндонга тушиб қолдилар. Вақти келиб 

подшо У Зотни ҳузурига чақиртирди. Зиндондан чиқиш пайтида, У Зотни 

халқнинг олдида зино туҳматидан пок эканини эълон қилишларини талаб 

қилдилар. Натижада ҳақиқат юзага чиқди, Подшоҳнинг суриштируви сабабли 

Юсуф алайҳиссаломни зинога чорлаган Миср азизининг хотини айбига иқрор 

бўлди ва Юсуф алайҳиссалом туҳматлардан пок бўлиб зиндондан чиқдилар. 

كََيْدََالْْاَئنِِيَََ ََلَََيَ هْدِي َاللَّّ َلَََْأَخُنْوَُبَِلْغَيْبَِوَأَنَّ  َذَلِكََليَِ عْلَمََأَنِّّ

яъни: “(Шундан кейингина Юсуф деди): “Буни мен (Миср азизи) ғойиблигида 

унга хиѐнат қилмаганимни ва Аллоҳ (Зулайхо ва аѐллардек) хиѐнатчилар 

макрини раво қилмаслигини (Азиз ѐки шоҳ) билиши учун (қилдим)” (Юсуф 

сураси 52-оят). 

8. Хотиржамлик, кенгчилик – синов имтиҳонлардан кейиндир. Юсуф 

алайҳиссалом кўп аламли синовларни имон қуввати ва сабр билан енгиб ўтдилар. 

Синовлар изидан кенглик келди. Мисрда азиз инсонга айландилар, подшоҳнинг 

яқин одамларидан бўлиб, унинг хазинасини бошқарувчи бўлдилар. Ояти каримада 

шундай дейилади: 

كََلَّمَوَُقاَلََإِنَّكََالْيَ وْمََلَدَيْ نَاَمَكِيٌَأَمِيٌَوَقاَلََالْمَلِكَُائْ تُونَّبِوَِأَسْتَََ ا  ََخْلِصْوَُلنَِ فْسِيَفَ لَمَّ

яъни: “Шоҳ: «Уни ҳузуримга келтирингиз, уни ўзимга хос кишилардан қилиб 

олай!» – деди. У билан сўзлашгач (шоҳ): «Сен бугун(дан бошлаб) бизнинг 

ҳузуримизда мартабали ва ишончли (шахс)дирсан», – деди” (Юсуф сураси 54-

оят). 
9. Эҳтиёж туғилганда инсон ўз қобилиятини маълум қилиши. 

Шариатимиз мусулмонларни ҳеч бир эҳтиѐжсиз ва сабабсиз ўзини мақташдан 

қайтаради. Лекин бирор масъулиятли вазифага номзод танланаѐтган вақтда ўша 

ўринга лойиқ киши ўзининг илмий ва амалий салоҳиятини баѐн қилиши жоиздир. 

Ҳатто баъзи ўринларда ундан кўра лойиқ киши топилмаса, шу вазифани зиммасига 

олиш шарт бўлиб қолади. Юсуф алайҳиссалом Миср хазинасини бошқаришга ўзлари 

лойиқ эканлари, бунга иқтидорлари етишини подшоҳга айтдилар. Натижада У Зот 

Мисрни етти йиллик қурғоқчилик даврида очарчиликдан сақлаб қолдилар. Нафақат 

Миср, балки ѐн атрофдаги одамларга ҳам ѐрдам кўрсатдилар. У Зотни қудуққа 

ташлаган акалари ҳам буғдой сўраб Мисрга келишади ва Юсуф алайҳиссаломга 

йўлиқишади. Қуръони каримда шундай дейилади: 

َحَفِيظٌَعَلِيمٌََ  َقاَلََاجْعَلْنََِعَلَىَخَزَائِنَِالَِْرْضَِإِنِّّ

яъни: “(Юсуф) деди: “Мени шу ернинг хазинабони қилиб қўй! Зеро, мен 

(омонатни) сақловчи ва (ўз ишини пухта) билувчидирман” (Юсуф сураси 55-

оят). 

10. Кўз тегиши ҳақдир. Пайғамбарлар – одамлар орасида энг кўп Аллоҳ 

таолога таваккул қилувчи зотлардир. Шу сабабли бу қиссадан биламизки, кўз 

тегишига қарши чораларни кўриш таваккулга зид бўлмаган, жоиз ишдир. 

Қуръони каримда Яъқуб алайҳиссаломнинг фарзандларига кўздан сақланиш учун 

қилган тавсияси шундай ифодаланади: 

يْنٍَإِنَِوَقاَلََيَََبَنَََِّلَََتَدْخُلُواَمِنَْبََبٍَوَاحِدٍَوَادْخُلُواَمِنَْأَبْ وَابٍَمُتَ فَرّقَِةٍَوَمَاَأُغْنََِعَنْكُمَْمِنََاللَََِّّ ٍَ َمِنَْ
َ َلِلَِّّ لَِالْمُتَ وكَِّلُونََالْكُْمَُإِلََّ لْتَُوَعَلَيْوَِفَ لْيَ تَ وكََّ  َعَلَيْوَِتَ وكََّ

яъни: “(Сўнгра уларни сафарга кузатаѐтиб) айтди: “Эй, ўғилларим! (Мисрга) 

бир дарвозадан кирмангиз, балки турли хил дарвозалардан кирингиз! Мен 

сизлардан Аллоҳнинг бирор ҳукмини қайтара олмайман. Ҳукм фақат 

Аллоҳнинг измидадир. Унгагина таваккул қилдим. Барча таваккул 

қилувчилар (ҳам) Унинг Ўзигагина таваккул қилсинлар!”” (Юсуф сураси 67-

оят). 

11. Мусулмоннинг ҳаётида дуонинг муҳимлиги. Дуо – ибодатнинг 

асосидир! У банданинг Роббига қанчалик боғлиқлигини кўрсатиб туради. Юсуф 

алайҳиссалом Аллоҳ таолога кўп дуо қилдилар, бошларига тушган ҳар бир 

машаққатда Аллоҳ таолога дуо билан боғландилар. Аѐлларнинг макрига учраганда, 

бу балони даф қилишни сўраб дуо қилдилар. Аллоҳ У Зотга кенгчилик берганида, 

илм ва имон билан сийлаганида шундай дуо қилдилар: 

مَاوَاتَِوَالَِْرْضََِ تَنََِمِنََالْمُلْكَِوَعَلَّمْتَنََِمِنَْتََْوِيلَِالَِْحَادِيثَِفاَطِرََالسَّ َقَدَْآَتَ ي ْ  رَبِّ

نْ يَاَوَالَْْخِرَةَِتَ وَفَّنََِمُسْلِمًاَوَأَلْقِْنََِبَِل  َصَّالِِيََأَنْتََوَليِِّيَفَِالدُّ

яъни: “Эй, Раббим! Менга подшоҳлик ато этдинг, яна барча гап (туш)ларнинг 

таъвил (таъбир)ларидан менга таълим бердинг. Эй, осмонлар ва Ерни ижод 

этган зот! Дунѐю охиратда Ўзинг эгамдирсан. (Ажалим етганида) мусулмон 

ҳолимда вафот эттир ва мени солиҳлар (қатори)га қўшгин!” (Юсуф сураси 

101-оят). 

Аллоҳ таоло барчамизни Қуръони каримни ўқийдиган, уни тадаббур 

қиладиган, ибрат ва насиҳат оладиганлардан қилсин! Омин! 

 

Муҳтарам имом-домла! Маъруза таъсирли чиқиши учун Юсуф 

алайҳиссалом қиссасини ўрганиб чиқиш тавсия қилинади. 

 

Муҳтарам имом-домла! Келгуси жума маърузаси “Эзгу амал – қалб 

лаззати” мавзусида бўлади, иншааллоҳ. 


